
ABSTRAK 

 

Muzium Orang Asli Jeli merupakan tempat sejarah dan khazanah bagi memperkenalkan 

adat, budaya, dan kepercayaan masyarakat orang asli di Jeli. Kaedah fotografi digunakan 

dalam elemen penyelidikan ini bagi mempromosikan Muzium Orang Asli Jeli. Promosi 

melalui media cetak dan media elektronik digunakan untuk menarik lebih ramai 

pelancong ke Muzium Orang Asli. 

Kata Kunci :  Budaya, Muzium Orang Asli, Strategi promosi 

ABSTRACT 

 

Orang Asli Jeli Museum is a historical place that introduces the customs, cultures and 

beliefs of the indigenous people in Jeli, Kelantan. Photography method is used for the 

research element in promoting the Museum. Electronic and printed mass media are 

example of promotions held to attract people especially tourist to visit the Museum. 

Keywords :  Cultures, Orang Asli Museum, Promotion Strategy 

BAB 1 

PENGENALAN 

 

1.0 Pengenalan  

Promosi bermaksud proses kaedah atau cara, untuk memberitahu, menyedarkan, 

memujuk dan mempengaruhi pengguna untuk membeli sesuatu barangan atau 

perkhidmatan. Promosi merupakan sejenis bantuan perniagaan. Promosi dijalankan 

dalam pelbagai cara bergantung kepada kehendak pengeluar atau produk yang 

dikeluarkan. Promosi adalah satu perkara yang berkait rapat dengan usaha atau 

kegiatan untuk menggalakkan atau meningkatkan jualan barangan seperti 

pelancongan. Hal ini dilakukan agar, produk atau barangan yang ada dipasaran dapat 

dikenali oleh masyarakat terutamanya masyarakat luar. Selain itu, bagi melaksanakan 

sesuatu promosi seseorang itu hendaklah menggunakan teknik-teknik promosi yang 

bersesuaian seperti promosi jualan, periklanan dan sebagainya. Hal ini dilakukan bagi, 

memastikan barangan atau perkhidmatan yang ingin dipromosikan dapat 

mempengaruhi emosi pelanggan dan pengguna.  

1.1 PERANAN PROMOSI  

 

1.1.1 Menyampaikan maklumat  

Bagi menyampaikan atau memperkenalkan kepada pengguna bahawa sesuatu 

barangan atau produk baru telah wujud dipasaran yang sedia ada. Hal ini dilakukan, 

bagi memastikan produk yang ada dipasaran mendapat sambutan daripada pengguna, 

Akrib (2011). 

 

1.1.2 Mewujudkan pasaran baru  

Bertujuan untuk menyedarkan pengguna tentang kewujudan produk baru 

dipasaran, dan menarik minat pengguna untuk membeli atau memiliki produk tersebut. 

Selain itu, dengan sambutan yang diberikan serta permintaan yang tinggi oleh 

pengguna mengenai sesuatu produk atau perkhidmatan akan memudahkan lagi pihak 

pengeluar untuk mengembangkan aktiviti penjualan produk mereka, ke pasaran yang 

lebih besar, Akrib (2011).  

 

1.1.3 Memantapkan Imej barangan dan Syarikat  

Menjadikan barangan atau produk yang dikeluarkan oleh Sebuah syarikat akan 

menjadi popular dan dikenali sehingga ke pasaran luar, dengan cara ini, produk yang 

dikeluarkan akan sentiasa mendapat sambutan daripada pengguna, Akrib (2011).   

1.1.4 Mengatasi persaingan  

Dengan adanya promosi yang baik terhadap sesuatu barangan tidak mudah bagi 

pesaing untuk menyayangi produk tersebut. Hal ini berlaku kerana, pengguna telah 

meletakkan kepercayaan terhadap produk yang dihasilkan dan merasa selesa apabila 

menggunakan produk tersebut, Akrib (2011).  

 

1.2 STRATEGI PEMASARAN  

1.2.1 Produk  

Pengeluar haruslah menghasilkan barangan atau produk yang menepati cita 

rasa dan kehendak pengguna. Hal ini demikian kerana, barangan atau produk yang 

dihasilkan adalah memfokuskan kepada pengguna. Selain itu, dengan adanya produk 

yang menepati kehendak pengguna, sesuatu produk itu akan menjadi laris dan akan 

memberikan keuntungan yang besar kepada pengeluar dan pembekal.  

 

1.2.2 Harga  

Biasanya harga sesuatu produk atau barangan dipasaran diletakkan bersesuaian 

dengan kemampuan pengguna. Hal ini demikian kerana, tidak semua pengguna mampu 

memiliki produk atau barangan yang mempunyai harga yang tinggi di pasaran. Selain 

itu, harga sesuatu produk haruslah diletakkan setanding dengan kualiti yang ada pada 

produk tersebut. 

 

1.2.3 Tempat  

Tempat bagi mempromosikan sesuatu barangan, produk dan perkhidmatan 

hendaklah strategik agar mudah dilihat oleh pelanggan. Oleh itu, kemunculan produk 

baru di pasaran haruslah diletakkan di tempat yang mudah ditemui dan dilihat oleh 

pengguna, agar produk tersebut mendapat sambutan yang baik daripada pengguna. 

Seperti perletakkan poster, billboard, bunting, dan banner sesuatu produk atau 

perkhidmatan yang diiklankan pada tempat yang sesuai agar pelanggan mudah dilihat 

dan membaca iklan tersebut.  

 

1.2.4 Promosi  

Biasanya tertumpu kepada kumpulan sasaran. Hal ini, bertujuan 

memperkenalkan kewujudan produk baru kepada para pengguna. Seterusnya, dengan 

adanya promosi sesuatu produk akan lebih dikenali oleh pengguna dan mendapat 

permintaan yang tinggi daripada pengguna.  

Promosi merupakan salah satu variabel marketing mix yang digunakan oleh 

perusahaan untuk mengadakan komunikasi dengan pasarnya. Promosi juga sering 

dikatakan sebagai “proses berlanjut” kerana dapat menumbulkan rangkaian kegiatan 

selanjutnya dari perusahaan. Promosi adalah “arus informasi atau persuasi satu arah 

yang dibuat untuk mengarahkan seseorang atau organisasi kepada tindakan yang 

menyebabkan pertukaran dalam pemasaran.” Menurut Apa style (1993).  

Tujuan promosi dijalankan ialah setiap perusahaan yang melakukan sesuatu 

kegiatan tentu mempunyai tujuan. Demikian juga perusahaan melakukan kegiatan 

promosi dengan tujuan untuk menjual barang dan jasa yang diproduksinya, yang 

kemudian pada akhirnya perusahaan akan mendapatkan label.  

1.3 LATAR BELAKANG KAJIAN  

 

Muzium Orang Asli Jeli adalah sebuah muzium yang menunjukkan 

perkembangan dan kemajuan orang asli di sekitar kawasan di Kelantan. Sejarah 

Muzium Orang Asli Jeli bermula pada tahun 1987 di sebuah bangunan kayu. Muzium 

ini berada di tengah-tengah daerah Jeli, Kelantan. Pada mulanya, muzium ini adalah 

Pusat Pameran dan Kraftangan Orang Asli. Selepas itu, muzium ini dinaiktaraf pada 

tahun 2011 dan sehingga kini dikenali sebagai Muzium Orang Asli Jeli. Bangunan ini 

mempunyai senibina yang unik dengan gambaran seperti daun nipah sebagai bumbung 

muzium. Keluasan keseluruhan Muzium Orang Asli adalah 5 hektar. Seterusnya, waktu 

beroperasi bagi Muzium Orang Asli Jeli ini adalah bermula pada pukul 9.00 pagi dan 

akan ditutup pada 5.30 petang setiap hari Ahad hingga sabtu. Manakala kemasukkan 

tiada pembayaran dikenakan. 

 Masyarakat orang asli merupakan komuniti kecil di negara ini dan secara 

rasminya dibahagikan kepada tiga kumpulan kaum iaitu Negrito,Senoi dan Melayu 

Proto yang membentuk 18 kumpulan etnik. JAKOA ( Jabatan Hal Ehwal Orang Asli) 

dahulunya dikenali sebagai JHEOA adalah pihak berwajib yang bertanggungjawab 

untuk menjaga kebajikan serta pembangunan orang asli. Ketiga-tiga kumpulan kaum 

ini dapat dibezakan berdasarkan ciri-ciri budaya, bahasa, bentuk fizikal dan organisasi 

sosial masing-masing. 

Rajah 1 Muzium Orang Asli Jeli,Kelantan 

 

Rajah 2  Muzium Orang Asli Jeli,Kelantan 

1.4 PERSOALAN KAJIAN  

Persoalan ini adalah satu garis panduan kepada pengkaji untuk mendapatkan 

penyelesaian terhadap masalah yang ingin dihadapi dalam kajian ini. Antara persoalan 

yang di kenalpasti perlu dikaji adalah apakah kaedah yang kesesuian untuk membuat 

promosi bagi menarik minat orang tempatan dan pelancong asing untuk mengunjungi 

Muzium Orang Asli Jeli. Persoalan seterusnya ialah pengkaji perlu mengetahui 

bagaimanakah cara pengunjung mengenali Muzium Orang Asli Jeli samaada melalui 

media elektronik ataupun media cetak. Disamping itu juga, pengkaji perlu 

mengenalpasti promosi yang dijalankan memberi kesan kepada pengunjung untuk 

berkunjung ke Muzium Orang Asli Jeli. Antara persoalan lain, adakah masyarakat 

sama ada dalam atau luar negara menyedari tentang kewujudan Muzium Orang Asli 

Jeli ini di negeri Kelantan.  

 

1.5 OBJEKTIF KAJIAN  

Secara umumnya, objektif kajian adalah bertujuan mengkaji bagaimana strategi 

untuk memperkenalkan atau mempromosikan Muzium Orang Asli Jeli kepada orang 

ramai serta menjadikan muzium tersebut sebagai tempat kunjungan masyarakat secara 

berkesan. Menganalisis elemen-elemen yang sesuai untuk membuat strategi periklanan 

atau menyelidikan bentuk promosi yang sedia ada, sama ada dalam bentuk media cetak 

mahupun media elektronik. Oleh hal demikian, menghasilkan strategi promosi dan 

melahirkan konsep periklanan yang baru untuk menarik pengunjung datang ke 

Muzium Orang Asli Jeli tidak kira orang tempatan mahupun pelancong asing.   

1.6 PENYATAAN MASALAH  

Antara masalah yang dikenal pasti melalui kajian ini adalah:  

 

1.6.1 Strategi promosi yang kurang memberangsangkan. 

Muzium Orang Asli Jeli telah dinaiktaraf pada tahun 2011, Namun tidak banyak 

promosi yang dilakukan bagi memperkenalkan kawasan ini kepada orang ramai. 

Kurangnya strategi promosi menggunakan media seperti Televisyen, Radio dan Surat 

Khabar menyebabkan ramai yang tidak mengetahui tentang kewujudan Muzium Orang 

Asli Jeli. 

  

1.6.2 Promosi yang dilakukan tidak berterusan.  

Melalui pemerhatian pengkaji mengenai Muzium Orang Asli Jeli, didalam laman 

web yang diselenggara oleh organisasi Jabatan Kemajuan Hal Ehwal Orang Asli 

(JAKOA) tersebut, Mendapati bahawa maklumat yang ditulis dalam laman web tidak 

diselenggara atau dikemas kini dengan baik. Secara tidak langsung hal ini akan 

mencetuskan kekeliruan kepada pelancong atau orang awam, Kerana tiada maklumat 

terkini daripada pihak organisasi Muzium Orang Asli berkaitan dengan aktiviti yang 

ada di tempat tersebut. 

 

1.6.3 Lokasi Dan Persaingan Tempat Pelancongan  

Permasalahan yang sering dilihat dalam strategi mempromosikan Muzium 

Orang Asli Jeli ialah kedudukan bangunan muzium yang terlindung dengan bangunan 

sektor yang lain. Sesebuah muzium atau galeri yang mengusahakan sesebuah pameran 

kini perlu bersaing dengan taman tema, gedung membeli-belah dan pusat peranginan 

dalam menarik minat pelanggan. Muzium Orang Asli Jeli merupakan muzium yang 

mempamerkan bahan-bahan, peralatan, budaya, bahasa, cara kehidupan, penyelidikan, 

perkembangan dan sebagainya yang berkaitan dengan Masyarakat kaum Asli.  

 

1.7 SKOP KAJIAN  

Melalui skop kajian ini, pengkaji lebih menekankan kepada keberkesanan 

strategi promosi mengenai Muzium Orang Asli Jeli khususnya, kepada orang awam dan 

pelancong di dalam dan luar negara. Kajian ini dijalankan di sekitar daerah-daerah 

negeri Kelantan kepada semua pelancong, tempatan dan pelancong luar Negara. 

 

1.8 HIPOTESIS KAJIAN  

Pengkaji meramalkan selepas kajian ini dibuat, satu kaedah pengiklanan dan 

promosi yang baru dapat dikenal pasti dan diaplikasikan dengan baik dalam usaha 

untuk mempromosikan Muzium Orang Asli Jeli, khususnya kepada orang awam, 

pelancong tempatan dan luar Negara. Dengan kaedah pengiklanan dan promosi yang 

strategik pengkaji berharap agar Muzium Orang Asli Jeli dapat dimajukan lagi 

Pengkaji mengharapkan hasil kajian ini dapat mempromosikan Muzium Orang Asli Jeli 

dengan lebih berkesan.. Segelintir masyarakat pada masa kini masih kurangnya 

pendedahan dan informasi mengenai sejarah masyarakat orang asli di negara ini. 

Penyelidik ingin mendedahkan pengetahuan tentang kehidupan masyarakat orang asli 

di Muzium Orang Asli Jeli, di Kelantan dalam bentuk kempen dan promosi. 

 

 

 

 

 


